
SULIT

PEMBERITAHUAN PERTANYAAN DEWAN RAKYAT
MESYUARAT PERTAMA, PENGGAL KEDUA,
PARLIMEN KETIGA BELAS

PERTANYAAN LISAN

DARIPADA ; TUAN LIANG TECK MENG
[ SIMPANG RENGGAM - BN ]

TARIKH : 25 MAC 2014 (SELASA)

SOALAN (NO. 1)

Minta MENTERI BELIA DAN SUKAN menyatakan dan menerangkan
strategi-strategi untuk mengatasi masalah kemerosotan mutu sukan bola

sepak di negara ini.

SULIT

JAWAPAN

Yang di-Pertua,

1. Untuk makluman Ahli Yang Berhormat, Kementerian berpendapat
bahawa walaupun kita gagal untuk mempertahankan kejuaraan
piala AFF Suzuki 2012 dan pingat emas Sukan SEA Myanmar
2013 prestasi skuad bola sepak kebangsaan di kalangan
negara-negara ASEAN adalah tidak seburuk yang disangka.
Menurut ranking FIFA yang terkini, Malaysia telah melompat ke
anak tangga yang ke 141, kedudukan yang lebih baik daripada
pesaing-pesaing utama kita seperti Thailand, Singapura dan

Indonesia.

2.  Namun begitu, Kementerian ini lebih cenderung untuk memastikan
satu pelan strategik jangka panjang dibentuk untuk melonjak
prestasi skuad kebangsaan ke peringkat yang lebih tinggi
contohnya untuk bersaing diperingkat Asia dan dunia. Kita juga
mahu menghasilkan lebih ramai pemain-pemain yang boleh
diketengahkan ke liga-liga profesional di serata dunia di

masa-masa yang akan datang.

3. Pelan Pembangunan Bolasepak Negara (PPBN) yang bakal
dilancarkan oleh YAB Perdana Menteri pada 10 haribulan April
akan menggariskan satu perancangan holistik yang ditumpukan
kepada pembangunan bolasepak secara tersusun dari peringkat
umur 7 ke 17 tahun. Pelan ini juga akan disandarkan kepada 5
teras strategik iaitu; DNA atau Falsafah Bolasepak Negara,

Kejurulatihan, Kemudahan, Pertandingan dan Pencarian Bakat.

4. Dalam Fasa 1 Pelan Pembangunan Bola Sepak Negara untuk

tempoh 2014-2020 perancangan yang telah ditetapkan ialah:-

e Memperkenalkan DNA bola sepak negara.

¢ Memperhebat penyertaan dan pertandingan untuk pemain
dari umur 7-17 tahun.

e Menstruktur semula pentadbiran dan pengurusan program
pembangunan.

o Mempertingkatkan penyelarasan antara pemegang taruh
(terutamanya KBS-KPM-FAM).

o Memperkasakan pembangunan kejurulatihan

¢ Menyediakan kemudahan asas yang mencukupi di semua

pusat latihan.

5. Manakala Fasa 2 Pelan Pembangunan Bola Sepak Negara untuk

tempoh 2021-2030 akan memberi tumpuan kepada :-

e Melaksanakan pengauditan dan penilaian program Fasa 1.

¢ Melengkapkan ekosistem pembangunan bola sepak sejajar
dengan keperluan era profesional.

e Menstabilkan program bola sepak dengan berteraskan DNA

bola sepak negara

Sekian, terima kasih.

SOALAN NO: 2

PARLIMEN MALAYSIA
PEMBERITAHU PERTANYAAN DEWAN RAKYAT

PERTANYAAN : LISAN

DARIPADA : TUAN ABDULLAH SANI ABDUL HAMID [KUALA
LANGAT]

TARIKH : 25 MAC 2014 (SELASA)

SOALAN : Tuan Abdullah Sani bin Abdul Hamid [Kuala Langat]

minta MENTERI PERTANIAN DAN INDUSTRI ASAS TANI
menyatakan usaha Kementerian memberi latihan
kompetensi mengikut konvensi Standards of Training,
Certification and Watchkeeping, STCW (F) kepada nelayan-
nelayan dan pelayar kapal sederhana kecil (kurang dari 500

ton) kurang ilmu navigasi dan kefahaman perundangan laut.
JAWAPAN OLEH : YB. MENTERI PERTANIAN DAN INDUSTRI ASAS TANI

Tuan Yang Dipertua,

Kementerian Pertanian dan Industri Asas Tani memang berusaha memberikan
latihan kompetensi mengikut konvensi Piawaian Latihan, Persijilan dan Penjagaan —
untuk nelayan (Standard of Training, Certification and Watchkeeping — for Fisheries
Personnel, STCW-F). Di antara latihan yang diberikan ialah:

i.  Kursus Asas Keselamatan (Basic Safefy Training, BST). Para nelayan akan
diajar mengenai:
a) bagaimana mengendalikan kaedah menyelamatkan diri semasa berada
dilaut;
b) penggunaan rakit keselamatan;
C) memadam kebakaran;
d) penggunaan alat keselamatan diri;
e) asas bantuan kecemasan; dan

f) keselamatan diri dan tanggungjawab sosial.



Jangka masa Kursus ini adalah selama 5 hari.

i. Persijilan untuk kurang dari 500 Gross Tonnage (GT) (Mate Less Than 500

GT). Para nelayan akan diajar mengenai:

a)
b)
c)
d)

e)

penggunaan carta laut;

memahami simbol-simbol bahaya di laut;

peraturan antarabangsa tentang pelanggaran di laut;
penggunaan alat-alat pelayaran; dan

pengetahuan mengenai cuaca.

ii. Jurutera Kapal untuk kurang dari 750 kilo Watts (kW) (Engineer Officer of

Less Than 750 kW). Jurutera kapal akan diberikan pengetahuan mengenai:

a)
b)
c)
d)

e)

operasi asas setiap komponen enjin;
sistem pelinciran;

sistem penyejukan,;

prinsip asas gear, shaft, klutch; dan

jenis-jenis pam.

Kedua-dua kursus ini mengambil masa 4 minggu setiap satu.

Konvensi STCW-F ini terpakai kepada vessel-vesel nelayan yang melebihi 24 meter

panjang. Walau bagaimanpun, penguatkuasaan konvensi ini belum dilakukan oleh

Jabatan Laut.



SOALAN ( 3)

PEMBERITAHUAN PERTANYAAN
DEWAN RAKYAT, MALAYSIA

PERTANYAAN : LISAN
TARIKH : 25 MAC 2014 ( SELASA)
DARIPADA : Y.B. DATO' NORAINI BINTI AHMAD

[ PARIT SULONG ]

SOALAN :-

Y.B. DATO' NORAINI BINTI AHMAD [ PARIT SULONG ] minta MENTERI
KESEJAHTERAAN BANDAR, PERUMAHAN DAN KERAJAAN
TEMPATAN menyatakan bilangan peruntukan khusus yang akan diberikan
kepada kumpulan ibu-ibu tunggal yang mempunyai ramai anak dalam
pemberian bantuan kewangan di bawah Skim MyHome memandangkan
terdapat banyak kumpulan-kumpulan sasar lain yang juga memerlukan
bantuan kewangan tersebut.



JAWAPAN :-

Tuan Yang di-Pertua,

Untuk makluman Ahli Yang Berhormat, Skim MyHome ini telah diumumkan
oleh YAB Perdana Menteri Malaysia ketika membentangkan Bajet 2014.
Skim MyHome menawarkan insentif sehingga RM30,000 seunit yang
memberi faedah kepada pembeli-pembeli rumah dan pemaju-pemaju
swasta. Skim ini tidak ditawarkan secara khusus berasaskan kepada
sesuatu kumpulan sasar seperti yang dibangkitkan oleh Ahli Yang
Berhormat. Sebaliknya, program ini diasaskan kepada pendapatan Ketua
Isi Rumah (KIR) untuk melayakkan mereka mendapatkan rumah di bawah

program ini.

Syarat-syarat pemilihan pembeli yang ditetapkan adalah seperti berikut :
(i) Warganegara Malaysia;
(i) Berumur 18 tahun ke atas;
(iii) Pembelian rumah pertama;
(iv) Permohonan satu (1) unit rumah kepada setiap isi rumah; dan

(v) Pendapatan isi rumah :

J MyHome 1 : RM3,000 - RM 4,000

J MyHome 2 : RM4,001 - RM6,000

Oleh itu, sesiapa sahaja yang belum memiliki rumah boleh memohon untuk
membeli rumah di bawah Skim MyHome sekiranya menepati syarat-syarat
yang ditetapkan. Pembeli-pembeli yang berminat boleh membuat

permohonan secara on-line melalui laman sesawang e-home.

Kementerian Kesejahteraan Bandar,
Perumahan dan Kerajaan Tempatan

Mac 2014



